
Akreditimi dhe ISO 37001 – Sisteme 
për menaxhim të luftës kundër ryshfetit

Ryshfet është “përpjekje për ta bindur një person të bëjë diçka për ju, duke i dhënë personit para, dhurata ose diçka 
tjetër që ai dëshiron” (përkufi zimi nga fj alori i Kembrixhit).

Organizata për Bashkëpunim dhe Zhvillim Ekonomik (OECD) vëren se vetëm çmimi i ryshfetit tejkalon 1 trilion dollarë 
në vit dhe shpenzimet shtesë të korrupsionit shtojnë edhe 1.6 trilion dollarë të tjerë. Por siç thekson OECD-ja, “Nuk 
bëhet fj alë vetëm për etikën; Thjesht nuk mund t’i lejojmë vetes një humbje të tillë.”

ISO 37001 – Sisteme të menaxhimit të luftës kundër ryshfetit u botua në vitin 2016 për të siguruar një kornizë të 
sistemeve të menaxhimit për të ndihmuar organizatat të zbatojnë masa, që do të ndihmojnë në mënyrë specifi ke në 
parandalimin, zbulimin dhe adresimin e çdo rreziku të ryshfetit.

Në Republikën e Maqedonisë së Veriut, ky sistem do të ketë ndikimin më të madh në institucionet shtetërore, të cilat 
nëse janë të obliguara ligjërisht ose në ndonjë mënyrë tjetër, do të duhet ta vendosin dhe në mënyrë sistematike ta 
adresojnë korrupsionin përmes zbatimit të këtij sistemi.

Përfi timet nga zbatimi i ISO 37001 në institucione mund të paraqesin hapin më të madh përpara në luftën sistematike 
kundër korrupsionit në vend dhe një promovim të shkëlqyer të përpjekjeve të Republikës së Maqedonisë së Veriut në 
këtë luftë.

Çfarë është sistemi i menaxhimit të luftës kundër ryshfetit?

ISO e ka dizajnuar kornizën ISO 37001 për të mbështetur të gjitha llojet e organizatave. Standardi përfshin disa objektiva 
thelbësorë, duke e përfshirë aftësinë për të demonstruar respektimin e legjislacionit përkatës, për të menaxhuar 
rrezikun e ryshfetit dhe për të krijuar besim për kontrollin e jashtëm mbi efektivitetin e politikave të organizatës. Kjo 
arrihet përmes një qasjeje të bazuar në sistemin e menaxhimit për çështje të tilla si zhvillimi i politikave, trajnimi, çështjet 
strukturore, vlerësimi i rrezikut dhe zbatimi i kontrolleve përkatëse. Standardi mbulon kontrollet si për aktivitetet e 
ryshfetit të kryera nga organizata ashtu edhe për aktivitetet e ryshfetit të kryera në lidhje me organizatën.

Sistem i menaxhimit të luftës kundër ryshfetit është krijuar për të vendosur kulturë të luftës kundër ryshfetit në kuadër 
të një organizate, që nga ana e saj do ta rrisë mundësinë e zbulimit të ryshfetit dhe në radhë të parë do të zvogëlojë 
frekuencën e tij. ISO 37001, Sisteme të menaxhimit të luftës kundër ryshfetit – Kërkesa dhe udhëzime për përdorim, 
ofron kërkesa dhe udhëzime për vendosjen, zbatimin, mirëmbajtjen dhe përmirësimin e sistemit të menaxhimit të 
luftës kundër ryshfetit.

Organet certifi kuese mund të akreditohen për ISO 37001 në bazë të Vlerësimit të përputhshmërisë ISO/IEC 17021-1. 
Sistemi mund të jetë i pavarur ose i integruar në sistemin e përgjithshëm të menaxhimit.

Ai e përfshin ryshfetin në sektorin publik, privat dhe jofi timprurës, duke përfshirë ryshfetin nga ose në lidhje me një 
organizatë ose personelin e saj dhe ryshfetin e paguar ose të marrë nëpërmjet ose nga një palë e tretë. Ryshfeti mund 
të ndodhë kudo, të ketë çfarëdo lloj vlere dhe mund të përfshijë një avantazh ose përfi tim fi nanciar ose jo fi nanciar.

Për kë është i destinuar ISO 37001?

Kërkesat e ISO 37001 janë të përgjithshme dhe të destinuara për të gjitha organizatat (ose pjesët e një organizate), 
pavarësisht nga lloji, madhësia dhe natyra e aktivitetit.

Standardi është i ndryshueshëm dhe mund të përshtatet për një spektër të gjerë organizatash, duke përfshirë:

 organizata të mëdha

 ndërmarrje të vogla dhe të mesme (NVM)

 organizata nga sektori publik dhe privat

 organizata joqeveritare (OJQ)

Standardi mund të përdoret nga organizata në çdo vend.

Me çfarë merret ISO 37001?

Ryshfet nga ana e organizatës ose nga personeli i saj ose bashkëpunëtorët e biznesit, që veprojnë në emër të 
organizatës ose në dobi të saj.

Ryshfet i organizatës, personelit të saj ose bashkëpunëtorëve të biznesit në lidhje me aktivitetet e organizatës.

Çfarë dobie ka organizata nga standardi?

Standardi i sjell dobi organizatës me atë që siguron:

Kërkesa minimale dhe udhëzime shoqëruese për zbatimin ose krahasimin e një sistemi të menaxhimit të luftës 
kundër ryshfetit.

Garanci për drejtuesit, investitorët, punonjësit, klientët dhe palët e tjera të interesuara se organizata ndërmerr hapa 
të arsyeshëm për të parandaluar ryshfetin.

Prova në rast hetimi, se organizata ka ndërmarrë hapa të arsyeshëm për të parandaluar ryshfetin.

Pse organizatat duhet të synojnë në drejtim të marrjes së një certifi kate  për ISO 37001?

Politika e luftës kundër ryshfetit dhe sistemet ndihmëse të menaxhimit janë komponentë kritikë të një politike të
 përgjithshme të përputhshmërisë. Zbatimi i ISO 37001 mund t’i ndihmojë organizatat të shmangin pasojat negative
të ryshfetit. Përmbushja e detyrimeve ligjore dhe angazhimi ndaj 
praktikave të qëndrueshme dhe transparente të biznesit 
ndihmojnë në ndërtimin e besimit dhe sigurisë te 
klientët, furnitorët dhe palët e treta.
Palët e treta mund ta verifi kojnë përputhshmërinë 
e organizatës me standardin në të njëjtën 
mënyrë si për standardet e tjera ISO, siç 
është dhe ISO 9001. Miratimi i agjendës

Edhe pse nuk mund të garantojë se nuk do të ketë ryshfet në lidhje me organizatën, certifi kimi ose përputhshmëria me 
këtë standard mund të ndihmojë në zbatimin e masave të forta dhe proporcionale, që mund të reduktojnë ndjeshëm 
rrezikun e ryshfetit ose ta adresojnë ryshfetin kur ai ndodh.

Pse duhet të përdorni një organ certifi kues të akredituar?
Certifi kimi i sistemeve të menaxhimit nga palët e treta është një kërkesë e specifi kuar shpesh për të bërë biznes në 
tregun global. Me të mund të demonstrohet përputhshmëria me një standard, kod praktike ose kërkesa rregulluese. 
Gjithashtu, mund të sigurojë avancimin e funksionimit të brendshëm.

Akreditimi përfaqëson vlerësim të pavarur të organeve certifi kuese në lidhje me standardin ISO/IEC 17021-1 Vlerësimi 
i përputhshmërisë – Kërkesat për organet që ofrojnë revizion dhe certifi kim të sistemeve të menaxhimit – Pjesa 1: 
Kërkesa për sigurimin e paanësisë, kompetencës dhe qëndrueshmërisë së tyre. Standardi i përcakton parimet dhe 
kërkesat për kompetencën, qëndrueshmërinë dhe paanshmërinë e organeve që ofrojnë shërbime revizioni dhe 
certifi kimi të sistemeve të menaxhimit.

Në shumë vende, akreditimi nuk është i detyrueshëm. Duhet theksuar se fakti që një organ certifi kues nuk është i 
akredituar nuk do të thotë në vetvete se ajo është një organizatë pa reputacion. Megjithatë, shumë organe certifi kuese 
vendosin të kërkojnë akreditim në mënyrë që të jenë në gjendje të demonstrojnë konfi rmim të pavarur të kompetencës 
dhe pavarësisë së tyre.

Si e mbështet Instituti për Akreditim i Republikës së Maqedonisë së Veriut certifi kimin ISO 37001? 
Instituti për Akreditim i Republikës së Maqedonisë së Veriut (IARMV) është i vetmi organ kombëtar për akreditim 
dhe punon për vendosjen dhe promovimin e sistemit për akreditim dhe afrimin e tij me ekonominë dhe qytetarët si 
përdorues të fundit.

Gjithashtu, Instituti punon në mënyrë aktive në fushën e integrimit ndërkombëtar. Kjo rezultoi me nënshkrimin e tri 
marrëveshjeve më të rëndësishme ndërkombëtare për njohje reciproke të rezultateve të aktiviteteve për akreditim, 
marrëveshjen me Organizatën Evropiane për Akreditim (EA), marrëveshjen me Organizatën Ndërkombëtare për 
Akreditim të Laboratorëve (ILAC) dhe marrëveshjen me Forumin Ndërkombëtar për Akreditim (IAF).

Qëllimi kryesor i Institutit është të sigurojë barazinë e organeve të akredituara në vend me organet e tjera në mbarë 
botën dhe të hapë dyert për shitje të pandërprerë dhe të sigurt të produkteve dhe shërbimeve vendase në tregun 
evropian dhe atë botëror. Si rezultat i procesit të akreditimit, konsumatorët dhe kompanitë fi tojnë besim në sigurinë, 
cilësinë dhe parrezikshmërinë e përdorimit të produkteve dhe shërbimeve, që i përdorin në jetën dhe punën e tyre të 
përditshme.

Instituti për Akreditim i Republikës së Maqedonisë së Veriut është në procesin e zhvillimit dhe të vendosjes së 
programit për akreditim për ISO 37001. Qëllimi kryesor i akreditimit është të ketë një organ të pavarur, të paanshëm 
dhe transparent, që do të vlerësojë kompetencën dhe përputhshmërinë e organizatave. Sipas kësaj, akreditimi dhe 
sistemet e menaxhimit të luftës kundër ryshfetit ishin paracaktuar për bashkëpunim të shkëlqyer.

